
‘Air kopi dibancuh jadi payau, masin’

® 38,500 akaun
pengguna di dua
daerah terjejas
sementara

@ Aktiviti harian orang
ramai turut terkesan

Oleh NURSYASYA NADHIRAH
ZABIDI

KUALA TERENGGANU - Kira-
kira 38,500 akaun pengguna di
sekitar daerah ini dan Kuala
Nerus terjejas sementara selain
terdapat penduduk yang me-
ngadu bekalan air paip disalur-
kan di rumah mereka sejak awal
minggu ini berasa payau dan ka-
dangkala masin.

Mereka mendakwa rasa air
bersih dibekalkan Syarikat Air
Terengganu Sdn. Bhd. (Satu)
tersebut di luar kebiasaan sekali
gus kurang sesuai untuk di-
minum dan memasak.

Seorang pengusaha kedai
makan, Norizan Mat Yusof, 60,
mendakwa, ramai pelanggannya
merungut air minuman seperti
kopi, teh dan milo yang dihidang

licence.

payau dan masin.

“Ramai pelanggan tidak meng-
habiskan minuman yang dipesan
dan merungut kepada saya dan
pekerja. Saya cuba mengatasinya
dengan menambah serbuk kopi
atau teh dalam minuman dipe-
san, namun air itu tetap payau,”
dakwanya ketika ditemui di
EKampung Telaga Daing, di sini se-
malam.

Katanya, dia
mengambil inisiatif membuat
minuman pelanggan dengan
menggunakan air mineral bagi
mengatasi masalah tersebut.

Dakwanya, biarpun terpaksa
mengeluarkan kos tambahan, ia
terpaksa dilakukan bagi menge-
lakkan kehilangan pelanggan.

Seorang suri rumah, Nur
Fakhira Mohammed, 27, pula
mendakwa, dia dan ahli keluar-
ganya tidak selesa berkumur dan
menggosok gigi dengan air paip
payau terbabit.

“Rasa air paip itu tidak beru-
bah tetap payau walaupun dima-
sak atau disaring dengan meng-
gunakan penapis air” dakwanya
yang menetap di Kampung Lo-
song Feri, di sini.

terpaksa

disaring air dan
Terengganu semalam.
Seorang lagi  penduduk,

Mohd. Sidi Abdul Ghani, 60, pula
mendakwa, dia terpaksa membe-
li banyak air mineral setelah ahli
keluarganya enggan mengguna-
kan air paip yang berasa payauw.
“Tidak pasal-pasal saya ter-
paksa menambah kos perbelan-

Losong Feri, Kuala

jaan keluarga dengan membeli
air mineral biarpun bekalan air
tidak terputus pun. Mohon Satu
memberi penjelasan dan selesai-
kan masalah ini dengan segera,”
katanya.

Sementara itu, Ketua Pegawai
Eksekutif Satu, Abdul Karim En-

dut berkata, bekalan air bersih
di sekitar daerah ini dan Kuala
Nerus menjadi payau pada masa
ini disebabkan penerobosan
air laut yang memasuki Sungai
Terengganu.

Beliau berkata, senario di-
sebabkan fenomena air pasang
besar itu telah memberi kesan
terhadap proses rawatan air di
Muka Sauk Pulau Musang vang
terletak kira-kira lapan kilometer
dari muara Sungai Terengganu.

“Bekalan air bersih payau ini
telah menyebabkan kira-kira
38,500 akaun pengguna di dua
daerah tersebut terkesan buat

sementara.
“Kita telah ambil langkah
meningkatkan kuantiti air Sungai

Terengganu bagi mencairkan ke-
masinan menerusi pelepasan
air dari Empangan Kenyir, Hulu
Terengganu dengan kerjasama
Tenaga Nasional Berhad (TNB),"
katanya ketika dihubungi Kosmo!
di sini semalam.

Beliau menjangkakan kualiti
air paip pengguna terjejas akan
menjadi baik tanpa rasa payau
selepas berakhirnya fenomena
air pasang besar hari ini.

